
shrIlakShmInArAyaNakavacham

ஶ்ரீலக்ஷ்மீநாராயணகவசம்

ஶ்ரீக³ணேஶாய நம: ।
ஶ்ரீபை⁴ரவ உவாச ।
அது⁴நா தே³வி வக்ஷ்யாமி லக்ஷ்மீநாராயணஸ்ய தே ।
கவசம் மந்த்ரக³ர்ப⁴ம் ச வஜ்ரபஞ்ஜரகாக்²யயா ॥ 1॥
ஶ்ரீவஜ்ரபஞ்ஜரம் நாம கவசம் பரமாத்³பு⁴தம் ।
ரஹஸ்யம் ஸர்வதே³வாநாம் ஸாத⁴காநாம் விஶேஷத:॥ 2॥
யம் த்⁴ரு’த்வா ப⁴க³வாந் தே³வ: ப்ரஸீத³தி பர: புமாந் ।
யஸ்ய தா⁴ரணமாத்ரேண ப்³ரஹ்மா லோகபிதாமஹ:॥ 3॥
ஈஶ்வரோऽஹம் ஶிவோ பீ⁴மோ வாஸவோऽபி தி³வஸ்பதி: ।
ஸூர்யஸ்தேஜோநிதி⁴ர்தே³வி சந்த்³ரர்மாஸ்தாரகேஶ்வர:॥ 4॥
வாயுஶ்ச ப³லவாம்ல்லோகே வருணோ யாத³ஸாம்பதி: ।
குபே³ரோऽபி த⁴நாத்⁴யக்ஷோ த⁴ர்மராஜோ யம:ஸ்ம்ரு’த:॥ 5॥
யம் த்⁴ரு’த்வா ஸஹஸா விஷ்ணு:ஸம்ஹரிஷ்யதி தா³நவாந் ।
ஜகா⁴ந ராவணாதீ³ம்ஶ்ச கிம் வக்ஷ்யேऽஹமத: பரம் ॥ 6॥
கவசஸ்யாஸ்ய ஸுப⁴கே³ கதி²தோऽயம் முநி: ஶிவ: ।
த்ரிஷ்டுப் ச²ந்தோ³ தே³வதா ச லக்ஷ்மீநாராயணோ மத:॥ 7॥
ரமா பீ³ஜம் பரா ஶக்திஸ்தாரம் கீலகமீஶ்வரி ।
போ⁴கா³பவர்க³ஸித்³த்⁴யர்த²ம் விநியோக³இதி ஸ்ம்ரு’த:॥ 8॥
ௐ அஸ்ய ஶ்ரீலக்ஷ்மீநாராயணகவசஸ்ய ஶிவ: ரு’ஷி: ,

த்ரிஷ்டுப் ச²ந்த:³ ,ஶ்ரீலக்ஷ்மீநாராயண தே³வதா ,

ஶ்ரீம் பீ³ஜம் ,ஹ்ரீம் ஶக்தி: , ௐ கீலகம் ,

போ⁴கா³பவர்க³ஸித்³த்⁴யர்தே² பாடே² விநியோக:³ ।
அத² த்⁴யாநம் ।
பூர்ணேந்து³வத³நம் பீதவஸநம் கமலாஸநம் ।

ஶ்ரீலக்ஷ்மீநாராயணகவசம்

லக்ஷ்ம்யா ஶ்ரிதம் சதுர்பா³ஹும் லக்ஷ்மீநாராயணம் ப⁴ஜே ॥ 9॥
அத² கவசம் ।
ௐ வாஸுதே³வோऽவது மே மஸ்தகம் ஸஶிரோருஹம் ।
ஹ்ரீம் லலாடம் ஸதா³ பாது லக்ஷ்மீவிஷ்ணு:ஸமந்தத:॥ 10॥
ஹ்ஸௌ: நேத்ரேऽவதால்லக்ஷ்மீகோ³விந்தோ³ ஜக³தாம் பதி: ।
ஹ்ரீம் நாஸாம் ஸர்வதா³ பாது லக்ஷ்மீதா³மோத³ர: ப்ரபு: ⁴ ॥ 11॥
ஶ்ரீம் முக²ம் ஸததம் பாது தே³வோ லக்ஷ்மீத்ரிவிக்ரம: ।
லக்ஷ்மீ கண்ட²ம் ஸதா³ பாது தே³வோ லக்ஷ்மீஜநார்த³ந:॥ 12॥
நாராயணாய பா³ஹூ மே பாது லக்ஷ்மீக³தா³க்³ரஜ: ।
நம: பார்ஶ்வௌ ஸதா³ பாது லக்ஷ்மீநந்தை³கநந்த³ந:॥ 13॥
அம் ஆம் இம் ஈம் பாது வக்ஷோ ௐ லக்ஷ்மீத்ரிபுரேஶ்வர: ।
உம் ஊம் ரு’ம் ரூ’ம் பாது குக்ஷிம் ஹ்ரீம் லக்ஷ்மீக³ருட³த்⁴வஜ:॥ 14॥
ல்ரு’ம் ல்ரூ’ம் ஏம் ஐம் பாது ப்ரு’ஷ்ட²ம் ஹ்ஸௌ:லக்ஷ்மீந்ரு’ஸிம்ஹக: ।
ஓம்ஔம் அம் அ: பாது நாபி⁴ம் ஹ்ரீம் லக்ஷ்மீவிஷ்டரஶ்ரவ:॥ 15॥
கம் க²ம் க³ம் க⁴ம் கு³த³ம் பாது ஶ்ரீம் லக்ஷ்மீகைடபா⁴ந்தக: ।
சம் ச²ம் ஜம் ஜ²ம் பாது ஶிஶ்ர்நம் லக்ஷ்மீ லக்ஷ்மீஶ்வர: ப்ரபு: ⁴ ॥ 16॥
டம் ட²ம் ட³ம் ட⁴ம் கடிம் பாது நாராயணாய நாயக: ।
தம் த²ம் த³ம் த⁴ம் பாது சோரூ நமோ லக்ஷ்மீஜக³த்பதி:॥ 17॥
பம் ப²ம் ப³ம் ப⁴ம் பாது ஜாநூ ௐ ஹ்ரீம் லக்ஷ்மீசதுர்பு⁴ஜ: ।
யம் ரம் லம் வம் பாது ஜங்கே⁴ ஹ்ஸௌ:லக்ஷ்மீக³தா³த⁴ர:॥ 18॥
ஶம் ஷம் ஸம் ஹம் பாது கு³ல்பௌ²ஹ்ரீம் ஶ்ரீம் லக்ஷ்மீரதா²ங்க³ப்⁴ரு’த் ।
ளம் க்ஷ: பாதௌ³ஸதா³ பாது மூலம் லக்ஷ்மீஸஹஸ்ரபாத் ॥ 19॥
ஙம் ஞம் ணம் நம் மம் மே பாது லக்ஷ்மீஶ:ஸகலம் வபு: ।
இந்த்³ரோ மாம் பூர்வத: பாது வஹ்நிர்வஹ்நௌ ஸதா³வது ॥ 20॥
யமோ மாம் த³க்ஷிணே பாது நைர்ரு’த்யாம் நிர்ரு’திஶ்ச மாம் ।
வருண: பஶ்சிமேऽவ்யாந்மாம் வாயவ்யேऽவது மாம் மருத் ॥ 21॥
உத்தரே த⁴நத:³ பாயாதை³ஶாந்யாமீஶ்வரோऽவது ।
வஜ்ரஶக்தித³ண்ட³க²ட்³க³ பாஶயஷ்டித்⁴வஜாங்கிதா:॥ 22॥

ஸஶூலா:ஸர்வதா³ பாந்து தி³கீ³ஶா: பரமார்த²தா:³ ।
அநந்த: பாத்வதோ⁴ நித்யமூர்த்⁴வே ப்³ரஹ்மாவதாச்ச மாம் ॥ 23॥
த³ஶதி³க்ஷு ஸதா³ பாது லக்ஷ்மீநாராயண: ப்ரபு: ⁴ ।
ப்ரபா⁴தே பாது மாம் விஷ்ணுர்மத்⁴யாஹ்நே வாஸுதே³வக:॥ 24॥
தா³மோத³ரோऽவதாத் ஸாயம் நிஶாதௌ³ நரஸிம்ஹக: ।
ஸங்கர்ஷணோऽர்த⁴ராத்ரேऽவ்யாத் ப்ரபா⁴தேऽவ்யாத் த்ரிவிக்ரம:॥ 25॥
அநிருத்³த: ⁴ ஸர்வகாலம் விஶ்வக்ஸேநஶ்ச ஸர்வத: ।
ரணே ராஜகுலே த்³யுதே விவாதே³ ஶத்ருஸங்கடே
ௐ ஹ்ரீம் ஹ்ஸௌ:ஹ்ரீம் ஶ்ரீம் மூலம் லக்ஷ்மீநாராயணோऽவது ॥ 26॥
ௐௐௐரணராஜசௌரரிபுத: பாயாச்ச மாம் கேஶவ:

ஹ்ரீம்ஹ்ரீம்ஹ்ரீம்ஹஹ்ஹாஹ்ஸௌ:ஹ்ஸஹ்ஸௌ: வஹ்நேர்வதாந்மாத⁴வ: ।
ஹ்ரீம்ஹ்ரீம்ஹ்ரீஞ்ஜலபர்வதாக்³நிப⁴யத: பாயாத³நந்தோ விபு:⁴
ஶ்ரீம்ஶ்ரீம்ஶ்ரீம்ஶஶஶாலலம் ப்ரதிதி³நம் லக்ஷ்மீத⁴வ: பாது மாம் ॥ 27॥
இதீத³ம் கவசம் தி³வ்யம் வஜ்ரபஞ்ஜரகாபி⁴த⁴ம் ।
லக்ஷ்மீநாராயணஸ்யேஷ்டம் சதுர்வர்க³ப²லப்ரத³ம் ॥ 28॥
ஸர்வஸௌபா⁴க்³யநிலயம் ஸர்வஸாரஸ்வதப்ரத³ம் ।
லக்ஷ்மீஸம்வநநம் தத்த்வம் பரமார்த²ரஸாயநம் ॥ 29॥
மந்த்ரக³ர்ப⁴ம் ஜக³த்ஸாரம் ரஹஸ்யம் த்ரிதி³வௌகஸாம் ।
த³ஶவாரம் படே²த்³ராத்ரௌ ரதாந்தே வைஷ்ணவோத்தம:॥ 30॥
ஸ்வப்நே வரப்ரத³ம் பஶ்யேல்லக்ஷ்மீநாராயணம் ஸுதீ:⁴ ।
த்ரிஸந்த்⁴யம் ய: படே²ந்நித்யம் கவசம் மந்முகோ²தி³தம் ॥ 31॥
ஸ யாதி பரமம் தா⁴ம வைஷ்ணவம் வைஷ்ணவேஶ்வர: ।
மஹாசீநபத³ஸ்தோ²ऽபி ய: படே²தா³த்மசிந்தக:॥ 32॥
ஆநந்த³பூரிதஸ்தூர்ணம் லபே⁴த்³ மோக்ஷம் ஸ ஸாத⁴க: ।
க³ந்தா⁴ஷ்டகேந விலிகே²த்³ரவௌ பூ⁴ர்ஜே ஜபந்மநும் ॥ 33॥
பீதஸூத்ரேண ஸம்வேஷ்ட்ய ஸௌவர்ணேநாத² வேஷ்டயேத் ।
தா⁴ரயேத்³கு³டிகாம் மூர்த்⁴நி லக்ஷ்மீநாராயணம் ஸ்மரந் ॥ 34॥

ரணே ரிபுந் விஜித்யாஶு கல்யாணீ க்³ரு’ஹமாவிஶேத் ।
வந்த்⁴யா வா காகவந்த்⁴யா வா ம்ரு’தவத்ஸா ச யாங்க³நா ॥ 35॥
ஸா ப³த்⁴நீயாந் கண்ட²தே³ஶே லபே⁴த் புத்ராம்ஶ்சிராயுஷ: ।
கு³ருபதே³ஶதோ த்⁴ரு’த்வா கு³ரும் த்⁴யாத்வா மநும் ஜபந் ॥ 36॥
வர்ணலக்ஷபுரஶ்சர்யா ப²லமாப்நோதி ஸாத⁴க: ।
ப³ஹுநோக்தேந கிம் தே³வி கவசஸ்யாஸ்ய பார்வதி ॥ 37॥
விநாநேந ந ஸித்³தி: ⁴ ஸ்யாந்மந்த்ரஸ்யாஸ்ய மஹேஶ்வரி ।
ஸர்வாக³மரஹஸ்யாட்⁴யம் தத்த்வாத் தத்த்வம் பராத் பரம் ॥ 38॥
அப⁴க்தாய ந தா³தவ்யம் குசைலாய து³ராத்மநே ।
தீ³க்ஷிதாய குலீநாய ஸ்வஶிஷ்யாய மஹாத்மநே ॥ 39॥
மஹாசீநபத³ஸ்தா²ய தா³தவ்யம் கவசோத்தமம் ।
கு³ஹ்யம் கோ³ப்யம் மஹாதே³வி லக்ஷ்மீநாராயணப்ரியம் ।
வஜ்ரபஞ்ஜரகம் வர்ம கோ³பநீயம் ஸ்வயோநிவத் ॥ 40॥
॥ இதி ஶ்ரீருத்³ரயாமலே தந்த்ரே ஶ்ரீதே³வீரஹஸ்யே
லக்ஷ்மீநாராயணகவசம் ஸம்பூர்ணம் ॥

